
Mbahet punétori pér prezantimin e draftit t&
Rregullores pér organizmin e brendshém dhe
funksionimin e Prokurorit té Shtetit

Prishting, 4 tetor 2023

Késhilli Prokurorial i Kosovés (KPK), me mbéshtetien e
Programit té BE-sé pér Sektorin e Drejtésisé né
Kosové, EUKOJUST, ka organizuar njé punétori
treditore pér prezantimin e draftit t& Rregullores pér
organizmin e brendshém dhe funksionimin e Prokurorit
té Shtetit.

Né kété punétori jané duke marré pjesé Kryesuesi i
KPK-sg, z.Jetish Maloku, anétaré té komisioneve,
kryeprokuroré té prokurorive, prokuroré té& Zyrés sé
Kryeprokurorit té Shtetit, pérfaqésues t& Ambasadés
Amerikane, Zyrés sé BE-sé né Prishtiné dhe Projektit t&

EUKOJUST-it, anétaré té grupit pér hartimin e kétij
drafti dhe udhé&heqés administrativ té sistemit
prokurorial t& Kosovés.

Fillimisht, né sesionin e paré, Kryesuesi Maloku, theksoi
réndésiné e vecanté qé ka ky akt nénligjor pér
Prokurorin e Shtetit, duke véné né pah edhe
mbéshtetjen e pakursyer te partneréve
ndérkombétaré, té cilét me ekspertizat e tyre joné
duke e ndihmuar né shumé segmente fuqizimin dhe
avancimin e sistemit prokurorial.

Po ashtu né vijim, sipas agjendés sé paraparé, éshté
diskutuar pér strukturén, detyrat dhe pérgjegijésité e
Prokurorit t& Shtetit, ndérsa né pérfundim té sesionit t&é
sotém, u tha se ky draft do té trajtohet, shqyrtohet



dhe analizohet gjerésisht gjaté diskutimeve té
zgjeruara té pjesémarrésve né sesionet e radhés,
sidomos pér ményrat dhe format adekuate té
organizimit 1€ punés, organizimit t& administratés dhe
krijimit 1€ kushteve té nevojshme pé&r punén e Zyrés sé
Kryeprokurorit té Shtetit (ZKPSH), Prokurorisé sé
Apelit (PA), Prokurorisé Speciale té Republikés sé
Kosovés (PRSK) dhe prokurorive themelore t& vendit.

Mbahet takimi i Panelit vlerésues pér
intervistimin e kandidatéve pér pozitén e
Kryeprokurorit té Prokurorisé Themelore né
Gjakové

Prishting, 4 tetor 2023

Paneli vlerésues pér pozitén e Kryeprokurorit té
Prokurorisé Themelore né Gjakové ka mbajtur njé
takim konsultativ lidhur me mbarévaijtien e procesit té
emérimit t& Kryeprokurorit t& Prokurorisé Themelore
né Gjakové.

Kryesuesi i Késhillit Prokurorial té Kosovés, njéherésh
edhe Kryesues i Panelit, z. Jetish Maloku, njoftoi
anétarét e Panelit lidhur me mbarévaitjen e procesit,
duke theksuar se &shté shumé i interesuar qé té keté

njé proces sa mé transparent.

Ndérkaq, Ushtruesia e Detyrés sé Drejtoreshés sé
NJSHPP-s€, znj. Ismije Maxhuni, njoftoi panelin me
Udhé&zuesit e nenit 13 dhe 14 t& Rregullores 06/2019
pér emérimin e Kryeprokurorit té Shtetit dhe
kryeprokuroréve té prokurorive té Republikés sé
Kosovés, formularét e poentimit, dosjet e kompletuara
- dokumentacion e dorézuar nga katér kandidatét né
proces, dokumentacionin e mbledhur nga institucionet
e ndryshme dhe trupat e KPK-sé.

Kandidatét qé kané aplikuar pér pozitén e
Kryeprokurorit t& Prokurorisé Themelore né Gjakové
qé kané plotésuar kriteret dhe gé do té ftohen né
intervisté jané: z. Anton Hasanaj; z. Ardita Beqiraj
Hyseni; z. Déshiré Jusaj dhe z. Enis Gashi.

Késhilli Prokurorial i Kosovés do té njoftojé me kohé
pér procedurat e tiera té procesit t€ zgjedhjes
sé Kryeprokurorit t& Prokurorisé Themelore né
Gjakoveé.

Kryesuesi Maloku priti né takim
pérfaqésuesit e Projektit Rajonal "Lufta
kundér krimit t& organizuar dhe korrupsionit
né Ballkanin Peréndimor"

Prishting, 9 tetor 2023

Kryesuesi i Késhillit Prokurorial té Kosovés (KPK), z.
Jetish Maloku, ka pritur né takim pérfaqésuesit e
Projektit rajonal pér monitorimin e proceseve
giyqésore, i cili implementohet nga OSBE-ja,
me mbéshtetie t& Zyrés sé Bashkimit Evropian (BE) né
Kosové.

Qéllimi i takimit ishte diskutimi pér intensifikimin e

bashképunimit, né ményré gé té avancohen edhe mé
tej proceset e punés me ané té mbéshteties sé
partneréve ndérkombétaré né ¢éshtiet me interes té
vecanté, si¢c jané lufta kundér korrupsionit dhe krimit
té organizuar.

Me kété rast, Kryesuesi Maloku, duke falénderuar
pérfagésuesit e kétij projekti, theksoi nevojén e
pérkushtimit t& dyanshém pér avancimin dhe zgjerimin
e métejshém té& bashképunim né fushén e ¢éshtieve qé
kané té bé&jné me luftimin e krimit t& organizuar dhe
korrupsionit té profileve t& larta né Republikén e
Kosovés.

Né kuadér té bashkébisedimit té sotém é&shté
diskutuar né lidhje me raportin e té gjeturave dhe
rekomandimeve gjaté monitorimit té seancave
giygésore dhe ményrave se si kéto rekomandime do
té mund té zbatohen nga Ké&shilli Prokurorial i Kosovés
dhe institucionet e ftjera té sistemit gjygésor né
Kosové.



Né pérfundim té kétij takimi, Kryesuesi i KPK-s& edhe
pérfaqésuesit e OSBE-sé dhe BE-sé jané pajtuar pér
vazhdimin e bashképunimit dhe zbatimit té
rekomandimeve té kétij raporti.

Kryesuesi i Késhillit Prokurorial té Kosovés
ka pritur né takim pérfagésuesit e
Prokurorisé sé Posagme Kundér Korrupsionit
dhe Krimit t& Organizuar 1€ Republikés sé
Shqipérisé

Prishting, 10 tetor 2023

Kryesuesi i Késhillit Prokurorial i Kosovés (KPK), z.
Jetish Maloku, i shogéruar nga Kryeprokurori i
Prokurorisé Speciale té Republikés s& Kosovés, z.
Blerim Isufaj dhe anétarét e KPK-sé, z. Ardian
Hajdaraj dhe z. Armend Zenelaj, ka pritur sot né
takim drejtuesin e Prokurorisé sé Posagme Kundér
Korrupsionit dhe Krimit t& Organizuar té Republikés
sé Shqipérisé (SPAK), z. Altin Dumani.

Qéllimi i vizités sé sotme konsiston me vendosjen e
urave pér fuqgizimin e bashképunimit dypalésh né
kuadér té sundimit té ligjit dhe luftés sé pérbashkét
kundér krimit té organizuar dhe diskutimin pér
zhvillimin e aktiviteteve 1€ pérbashkéta ndérmijet
institucioneve pérkatése té té dyja vendeve.

Kryesuesi i KPK-sg, z. Jetish Maloku, falénderoi kreun
e SPAK-ut, z.Dumani, pér vizitén né institucionet e
sistemit prokurorial, duke vlerésuar lart réndésiné e
takimeve té tilla dhe shkémbimin e pé&rvojave, me
¢’'rast theksoi se takimi i sotém pérb&n njé¢ moment té
réndésishém né drejtim t€ avancimit t& partneritetit
dhe zbatimit té sundimit té ligjit né Republikén e

Kosovés dhe Republikén e Shqipérisé.

Bashkébiseduesit, z. Maloku dhe z.Dumani, shprehén
pérkushtimin dhe zotimin e tyre pér intensifikimin e
métejshém té bashképunimit, 1€ cilat do té ndikojné

pashmangshém né suksesin e luftimit té térésishém té
té gjitha llojeve té krimit.

Rrjedhimisht, né pérfundim té kétij takimi, t& dyja
palét potencuan edhe rolin, ndihmén dhe mbé&shtetjen
e parezervé té partneréve ndérkombétaré té Kosovés
dhe Shqipérisé né kuadér té fuqizimit té zbatimit té
ligjit né té dyja vendet, si dhe proceset integruese qé
ndérlidhen mé zbatimin e praktikave dhe
standardeve té BE-sé né fushén e drejtésisé.

Kryesuesi Maloku: Jemi duke u angazhuar
pér realizimin e obligimeve tona gé dalin
né rrugén e integrimeve evropiane

Prishting, 10 tetor 2023

Kryesuesi i Ké&shillit Prokurorial té Kosovés (KPK),
z.Jetish Maloku, zhvilloi njé takim pune me Shefin e
Zyrés sé Bashkimit Evropian (BE) né Kosové, z. Tomas
Szunyog, me bashk&punétoré.

Né fokus té takimit té sotém té z.Maloku me
z.Szunyog ishte diskutimi pér intensifikimin dhe
thellimin e métejshém té bashképunimit né mes té
sistemit prokurorial dhe mekanizmave té Zyrés sé BE-
s€ né Kosové lidhur me zbatimin e sundimit té ligijit
dhe angazhimet e tjera me interes t& pérbashkét.

1

Me kété rast, Kryesuesi Maloku informoi nga afér
Ambasadorin Szunyog pér zhvillimin e aktiviteteve qé
po béhen pér realizimin e obligimeve gé dalin né
procesin e reformés sé& sistemit té drejtésisé né
Kosové, té cilat kané té béjné, pérveg té tierave, me
fugizimin e transparencés publike, efektivitetin,
efikasitetin dhe llogaridhénien gjaté procesit t&
punés. Ai, tha se, né ményré té vecant&, sistemi
prokurorial é&shté duke u angazhuar edhe pér
realizimin e obligimeve qé& dalin né rrugén e
integrimeve evropiane.

Po né kété kontekst, shefi e BE-sé né Kosové, duke
falénderuar pér pritien, theksoi gatishmériné dhe
pérkushtimin e Zyrés sé BE-sé né Kosové pér té ofruar



ndihmén e nevojshme drejt fuqizimit t& métejshém té
sundimit & ligjit né Kosové.

Né takim t& dy bashkébiseduesit shprehén vlerésimin
e pérbashkét pér rritien e bashképunimit né té
ardhmen.

KPK-ja shpall konkurset pér emérimin e
Kryeprokurorit t€ Prokurorisé Speciale dhe
Kryeprokurorit té Prokurorisé Themelore né
Prishtiné

Prishting, 13 tetor 2023

Késhilli i Prokurorial i Kosovés (KPK), i udhéhequr nga
kryesuesi Jetish Maloku, mbaijti takimin e 235-t& me
radhé.

Fillimisht, KPK-ja mori vendim bazuar né Rregulloren
pér Emérimin e Kryeprokurorit té€ Shtetit dhe té
Kryeprokuroréve té Prokurorive té Republikés sé&
Kosovés, pér shpallien e konkurseve pér emérimin e
Kryeprokurorit t€ Prokurorisé Speciale té Republikés
sé Kosovés (PSRK) dhe emérimin e Kryeprokurorit t&é
Prokurorisé Themelore né Prishting, nga data 16 tetor
deri mé datén 3 néntor 2023, si dhe themeloi panelet
vlerésuese dhe komisionet pérkatése pér rishqyrtim

pér kéto dy konkurse.

Anétarét e KPK-sé vendosén pér shpallien e
brendshme pér avancimin e dy prokuroréve né
Departamentin e Krimeve té Rénda dhe dy
prokuroréve té tieré né Departamentin pér té Mitur
né Prokuroriné Themelore né Prishtiné dhe miratuan
Raportin pér vlerésim t& performancés sé nénté (9)
prokuroréve me mandat té pérhershém, me ¢'rast
trajtoi edhe kundérshtimet e paraqitura ndaj kétij
raporti, sipas ligjeve dhe rregulloreve né fuqi.

KPK-ja aprovoi kérkesén pér klasifikimin e vendeve té
punés dhe ndryshim-plotésimin e Planit t& personelit
administrativ té sistemit prokurorial pér vitin 2023
dhe propozimin pér dérgimin e njé letre urgjente te
Presidentja e vendit pér dekretimin e Kryeprokurorit

té Shtetit, z.Blerim Isufaj, pas publikimit t& vendimit t&é
Gjykatés Kushtetuese.

KPK-ja po ashtu aprovoi dérgimin e propozimit te
Presidentja e vendit pér lirim nga detyra té njé
prokurori té Prokurorisé Themelore né Pejé dhe té njé
prokurori t€ Prokuroris€é Themelore né Prishtiné me
rastin e pensionimin € tyre gjaté muajit néntor 2023.

Komunikaté pér media e  Késhillit
Prokurorial t& Kosovés

Prishting, 17 tetor 2023

Késhilli Prokurorial i Kosovés (KPK) ka mbajtur njé
takim t& mbyllur, né té cilin ka diskutuar pér situatén e
krijuar pas njoftimit t& Presidentes sé& Kosovés, znj.
Vjosa Osmani, pér mosdekretimin e Kryeprokurorit t&
ri t& Shtetit, z.Blerim Isufaj, duke shprehur mospaijtim
té thellé ndaj deklaratave té saj, té ndértuara mbi njé
rrafsh mé tepér politik sesa kushtetues dhe ligjor, me
arsyetime tejet t&€ pabazuara dhe jashtézakonisht
tendencioze, té cilat i prezantoi sot né njé konferencé
pér media.

KPK-ja ka mbaitur publikun té informuar vazhdimisht
lidhur me komunikimet zyrtare dhe shkresat e
adresuara né Zyrén e Presidentes, si dhe mé herét
edhe lidhur me procesin e pérzgjedhjes sé
Kryeprokurorit té Shtetit, prandaj konstatoi se,
Presidentja, si garantuese e zbatimit t& Kushtetutés sé
Republikés sé Kosovés, né konferencén e sotme pér
media vértetoi pérpjekjen sistematike pér shtrirjen e
ndikimit politik mbi sistemin prokurorial t& Republikés
sé Kosovés, me ¢’rast lidhur me kété céshtie prezantoi
arsye té pagéndrueshme pér mosdekretimin e
kandidatit pér Kryeprokuror té Shtetit, gjé qé& é&shté
né kundérshtim me normat ligjore dhe kushtetuese.

Késhilli Prokurorial vlerésoi se, deklaratat e tilla
publike pérbéjné ndérhyrje té drejtpérdrejté né
punén e sistemit prokurorial, pérkatésisht né
institucionin e Prokurorit t& Shtetit.

Lidhur me deklaratat e sotme se ka pasur presione
dhe kércénime, ftojmé Presidenten e vendit qé& nése
ka prova dhe déshmi t'i dérgojé ato te organet



kompetente, né ményré qé té ndricohen plotésisht,
sepse sistemi prokurorial &shté institucion i veganté
kushtetues, i pavarur dhe i paanshém, i cili kryen
detyrén e vet né pérputhje me mandatin kushtetues
dhe ligjor.

Me kété rast, sa i pérket vlerésimit té procedurés,
Késhilli  Prokurorial, theksoi se qéndron prapa
procedurave té pérzgjedhjes sé& Kryeprokurorit té
Shtetit dhe se deklaratat e tilla, pér kinse, evidentimin
e té gjitha shkeljeve nga ana e KPK-sg, joné né
kundérshtim té hapur dhe né kété kuptim, Presidentja
e Republikés as nuk mund té emérojé ndonjé prokuror
pa propozimin e Késhillit Prokurorial, por as nuk mund
té refuzojé propozimin e Ké&shillit Prokurorial pér
emérimin e prokuroréve. Sic u tha mé tej né kété
takim, e vetmja hapésiré ku Presidentja e Republikés,
né kuptim t& kompetencés né paragrafét 5, 6 dhe 7
té Nenit 109 té& Kushtetutés sé& Republikés se
Kosovés, ku mund té veprojé éshté q& mund té
refuzojé njé propozim té Késhillit Prokurorial nése
ai/ajo nuk i pérmbush kushtet formale, por kurrsesi ta
refuzojé até pér arsye substanciale.

Pér mé tepér, né bazé té Kushtetutés sé Republikés s&
Kosovés, kompetenca e Presidentes sé vendit pér
dekretim &éshté e lidhur vetém me propozimin e KPK-
s€, i cili né ményré unanime ka propozuar z. Blerim
Isufaj, pér pozitén e Kryeprokurorit té Shtetit.

Né pérfundim té kétij takimi, u tha se KPK-ja do té&
mbaijé sé shpeijti njé takim pér té vendosur lidhur me
hapat gé do t& ndjeké& pas njoftimit t& Presidentes pér
mosdekretimin e Kryeprokurorit t& Shtetit.

Kryesuesi Maloku priti né takim shefin e ri t&
EULEX-it, Giovanni Barbano

Prishting, 18 tetor 2023

Kryesuesi i Késhillit Prokurorial té Kosovés (KPK),
Jetish Maloku, ka zhvilluar njé takim me shefin e ri té
EULEX-it né Kosové, Giovanni Barbano.

Kryesuesi Maloku, falénderoi shefin e EULEX-it,
Barbano, pér vizitén e tij né Késhillin Prokurorial dhe
e pérgézoi pér mandatin e tij, duke theksuar sé
sistemi prokurorial &shté i pérkushtuar pér koordinim
dhe bashképunim t& vazhdueshém me kété mision pér
té garantuar fuqizimin e sundimit té ligjit né Kosové,
bazuar né praktikat dhe standardet mé té mira té BE-
sé.

Me kété rast, shefi i EULEX-it, shprehu falénderimin e
tij pér pritien e béré dhe gatishmériné e misionit gé
udhéheq pér té ofruar edhe mé tutije mbéshtetjen dhe
ndihmén e nevojshme pér sistemin prokurorial, né
ményré qé té keté angazhim té pérbashkét pér
avancimin e sundimit & ligjit né Kosové.

Po ashtu, gjaté takimit té sotém, &shté diskutuar gé
sistemi prokurorial i Kosovés duhet té qéndrojé i
pacenuar ndaj ¢farédolloj ndérhyrjeje politike dhe
ndaj ¢farédolloj ndérhyrjeje tietér qofté brenda apo
jashté sistemit prokurorial, né ményré qgé té realizojé
si duhet misionin e tij t& pavarur, t& paanshém dhe
transparent né té gjitha angazhimet e tij dhe né
pérputhje me mandatin ligjor dhe kushtetues.

Né kuadér té kétij takimi, pér shkak té réndésisé sé
bashképunimit né fushén e sundimit té ligjit dhe
luftimin e krimit t& organizuar, té dyja palét u pajtuan
qé té ecet mé tutie né rrugén pérpara dhe té keté
angazhim té shtuar pér tejkalimin e sfidave pér
realizmin e misioneve té pércaktuara pér arritien e
objektivave qé& ndikojné né fuqizimin e sundimit té
ligjit né Kosové.

Mbahet takimi i radhés i Komisionit pér
Buxhet, Financa dhe Personel té KPK-sé

Prishting, 19 tetor 2023

Komisioni pér Buxhet, Financa dhe Personel i Ké&shillit
Prokurorial té Kosovés, i udhéhequr nga prokurorja
Ariana Shaijkovci, mbaiti takimin e radhés, né té cilin

morén pjesé anétarét e tij, Ushtruesja e Detyrés sé




Drejtoreshés sé Pérgjithshme té Sekretariatit & KPK-
sé, Shqipe Hykolli dhe udh&heqgéset e njésive
administrative pér buxhet dhe financa.

Qéllimi i kétij takimi ishte shqyrtimi i kérkesés
buxhetore t&€ KPK-sé pas qarkores sé dyté buxhetore,
ngaqé me kété qarkore kané ndryshuar kufijté
buxhetoré né kategorité e pagave, méditjeve,
mallrave dhe shérbimeve.

Né kété takim éshté theksuar se edhe pérkundér
ndryshimit té kufijve buxhetoré té KPK-sé pérmes
qarkores sé& dyté, prapéseprapé éshté e nevojshme
qé Kérkesa buxhetore pér vitet 2024-2026 té mbetet
e njéjta, kérkesé kjo, e cila éshté miratuar nga KPK-
ja.

Intervistohen katér kandidaté pér
Kryeprokuror té Prokurorisé Themelore té
Gjakovés

Prishting, 19 tetor 2023

Késhilli Prokurorial i Kosovés ka organizuar procesin e
intervistimit té kandidatéve pér Kryeprokuror té
Prokurorisé Themelore t& Gjakovés.

Paneli Vlerésues pér pérzgjedhjen e Kryeprokurorit t&
Prokurorisé Themelore té Gjakovés, i cili pérbéhet
nga pesé anétaré té Késhillit Prokurorial t& Kosovés
dhe kryesohet nga Kryesuvesi i KPK-s&, Jetish
Maloku, ka intervistuar katér kandidaté qé kané
aplikvar dhe joné konfirmuar pér pozitén e
Kryeprokurorit té& Prokurorisé Themelore té Gjakovés.

Kandidaté pér pozitén e Kryeprokurorit té
Prokurorisé Themelore té Gjakovés jané prokurorét, si

vijon: Anton Hasandaj, Ardita Beqiraj-Hyseni, Dé&shiré
Jusaj dhe Enis Gashi.

Procesi i intervistimit t& kandidatéve pér Kryeprokuror
té Prokurorisé Themelore té Gjakovés é&shté
monitoruar nga  pérfagésues té Ambasadés

Amerikane, Misionit pér Sundim té Ligjit né Kosové
(EULEX) dhe Programit té BE-sé pér Sektorin e
Dreijtésisé né Kosové (EUKOJUST).

Paneli Vlerésues, pas procesit té intervistimit,
vlerésimit dhe arsyetimit, do t'i propozojé Ké&shillit
Prokurorial té Kosovés pér votim kandidatét e
suksesshém.

Mbahet takimi i radhés i Komisionit pér
Céshtje Normative té KPK-sé

Prishting, 20 tetor 2023

Komisioni pér Céshtje Normative i KPK-s&, i udhéhequr
nga Armend Zenelaj, ka mbajtur takimin e radhés, né
té€ «cilin mori pjesé prokurori nga Zyra e
Kryeprokurorit té Shtetit, Bahri Hyseni, Ushtruesja e
Detyrés sé Drejtoreshés té SKPK-s&, Shqipe Hykolli
dhe udhéheqés té njésive organizative.

Qéllim i takimit t& sotém ishte shqyrtimi i komenteve té
draftit t& Rregullores pé&r Organizmin e Brendshém
dhe Funksionimin e Prokurorit té Shtetit, té cilat kané
ardhur pas punétorisé sé mbaijtur, né té cilén éshté
prezantuar né ményré té detajuar drafti, me ¢'rast,
pas analizimit t&€ komenteve u inkorporuan ato mé
relevantet pér strukturén, detyrat, pérgjegijésité,
format e organizmit té punés dhe organizimit té
administratés né institucionin e Prokurorit té Shtetit.

Anétarét e Komisionit pér Céshtie Normative u
pajtuan gé né takimin e radhés t& béjné finalizimin e
térésishém té kétij drafti, si dhe t& béjné analizimin e
shtojcés sé pérshkrimit t& detyrave té punés, shtojcé
kjo, e cila do té jeté pjesé integrale e draftit t& késaj
rregulloreje qé do té procedohet pér miratim né
njérén nga takimet e KPK-sé.



Kryesuesi Maloku merr pjesé né aktivitetin e
fillimit t& Javés pér té Drejtat e Viktimave
té Krimit

Prishting, 23 tetor 2023

Kryesuesi i Késhillit Prokurorial té Kosovés, z.Jetish
Maloku, ka marré pjesé né aktivitetin e shénimit té
fillimit t& Javés pér té Drejtat e Viktimave té Krimit né
Kosové, t& organizuar nga Ambasada Amerikane né
Kosové, javé kjo, qé& zhvillohet nén pérkujdesjen e
Ushtruesit té Detyrés sé Kryeprokurorit té Shtetit,
z.Besim Kelmendi, me ¢’rast &shté mbajtur njé tryezé
diskutimi me titull: “Koordinimi ndérinstitucional né
luftimin e trafikimit t& njerézve”.

Né kété hapje zyrtare té Javés pér té Drejtat e

Viktimave t& Krimit morén pjesé Ambasadori i
Shteteve té Bashkuara té Amerikés né Kosové,
z.Jeffrey Hovenier, Kryetari i Gjykatés Supreme,
z.Fejzullah Rexhepi, Ministrjia e Drejtésisé zni.
Albulena Haxhiu, Kryesuesi i Késhillit Gjyqésor té
Kosovés, z.Albert Zogaj, pérfaqésues té Policisé sé
Kosovés dhe Zyrés pér Mbrojtien e Viktimave.

Kryesuesi Maloku, né fjalén e tij té rastit, shprehu
falénderimin e tij pér mbéshtetien e madhe té
Ambasadés sé SHBA-sé né Kosové, jo vetém pér
evenimentin e sotém té shénimit t& té drejtave té
viktimave té krimit né Republikén e Kosovés, por edhe
né té gjitha aspektet dhe zhvillimet e tiera qé kané té
béjné me koordinimin dhe bashképunimin drejt
fuqgizimit dhe avancimit t& sistemit prokurorial né bazé
té praktikave dhe standardeve mé té& mira
ndérkombétare.

Shénimi i késaj Jave ka pér qéllim té
sensibilizimit publik pér 1€ drejtat e viktimave té krimit
dhe do té pércjellét me aktivitete 1€ shumta népér
prokurorité e vendit, ku jané paraparé té mbahen
tryeza diskutimi me pjesémarrien e pérfagésuesve té
institucioneve vendore dhe ndérkombétare.

Praktikat e ndjeshme gjinore né gjyqgésor,
temé e punétorisé sé& Forumit t& Grave
Gjyqtare dhe Prokurore

Prishting, 27 tetor 2023

Forumi i Grave Gjyqtare dhe Prokurore, né
bashképunim me Misionin e Organizatés pér Siguri
dhe Bashképunim né Evropé (OSBE) né Kosové,
organizoi njé punétori pér praktikat e ndjeshme
gjinore né gjyqésor.

Né kété punétori morén pjesé pérfagésueset e té
gjitha niveleve té institucioneve gjyqésore dhe
prokuroriale, pérfshiré kryetaren e Forumit t& Grave
Gjyqgtare dhe Prokurore, znj.Vlora Pacolli-Rexhepi,
anétaren e KGJK-sé, znj.Teuta lbrahimi, anétaren e
KPK-s&, znj.Jehona Grantolli, Prokuroren né Zyrén e
Kryeprokurorit té  Shtetit, znj.Sevdije  Morina,
pérfaqésueset e gjykatave dhe prokurorive té vendit,
si nga Policia e Kosovés, z.Fadil Abdyli.

Me kété rast, kryetarja e Forumit t& Grave Gjyqtare
dhe Prokurore, znj. Vlora Pacolli-Rexhepi, falénderoi
Misionin e OSBE-sé né Kosové pér pérkrahjen dhe
mbéshtetien e Forumit té€ Grave Gjyqgtare dhe
Prokurore té Kosovés dhe pér krijimin e mundésive
pér fugizimin gjinor né sistemin gjyqésor dhe
prokurorial t& Kosovés, té cilat kané ndikim, jo vetém
né strukturén dhe sistemit ligjor, por edhe né veté
besimin e shogérisé né sistemin e drejtésisé. Ndérkaq,
pérfaqésuesia e KGJK-s&, gjyqgtarja Teuta Ibrahimi,
theksoi se takimet e tilla do té shérbejné si nismé e njé
bashképunimi pér té fuqizuar pozitén e grave né
sistemin gjyqésor dhe prokurorial né kuadér té
praktikave té ndjeshme gjinore né gjyqgésor.

Gijithashtu, njé vémendje e vecanté iu kushtua edhe
sfidave qé& paragiten né mjedisin e punés sé grave
giyqtare dhe prokurore, me theks té vecanté luftimit
té dhunés kibernetike ndaj grave dhe krijimit t& njé
mijedisi mbéshtetés t& punés pér graté gjyqtare dhe
prokurore, me ¢'rast paneliste ishte edhe anétarja e
Késhillit Prokuroial té Kosovés, prokuroria Jehona



Grantolli, e cila theksoi se, té gjithé mekanizmit
institucionalé té drejtésisé duhet té angazhohen
maksimalisht pér té arritur objektivat qé fugizojné
dhe avancojné rolin dhe pérgjegjésiné e grave né
sistemin gjyqésor dhe prokurorial t& Kosovés.

Gjaté zhvillimit té sesioneve té sotme &shté béré
thirrje pér zbatimin e praktikave dhe standardeve mé
té mira gjinore né Gjyqgésor, me qgéllim té sigurimit
dhe garantimit té vlerave qé& pasqyrojné barazing,
pa dallim race, gjinie dhe feje, ashtu sic parashihet
me Kushtetutén dhe ligjet e vendit.

Rrjedhimisht, né kété punétori, u tha se nisma té tilla, si
kio e sotmja, shérbejné pér té fuqizuar pozitén e
grave né sistemin gjyqésor dhe prokurorial dhe ngritin
efikasitetit dhe efektivitetin e drejtésisé, duke krijuar
trajtimin e barabarté té gjithéve né procedurat
rekrutuese pavarésisht gjinisé dhe statusit personal.

Né pérmbyllje t& punétorisé &shté theksuar se Forumi i
Grave Gjyqtare dhe Prokurore, né pérbérije té té cilit
joné graté gjyqgtare dhe prokurore, do té vazhdojé
punén dhe angazhimin me pérkushtim té madh pér té
fuqizuar pozitén e gruas né sistemin gjyqésor, duke
garantuar baraziné gjinore, trajtimin dinjitoz dhe
meritokratik.

Finalizohet drafti i Rregullores pér
Organizmin e Brendshém dhe Funksionimin e
Prokurorit té Shtetit

Prishting, 30 tetor 2023

Komisioni pér Céshtje Normative i Késhillit Prokurorial
té Kosovés, i udhéhequr nga prokurori Armend
Zenelaj, mbaijti takimin e radhés, né té cilin morén
piesé anétarét e kétij komisioni dhe udhéheqgésit e

njésive administrative t& KPK-sé&.

Né takimin e sotém &éshté béré shqyrtimi pérfundimtar
i draftit t&€ Rregullores pér Organizmin e Brendshém
dhe Funksionimin e Prokurorit té Shtetit, duke arritur
gjer té finalizimi i ploté i pé&rshkrimit té strukturés,
detyrave, pérgjegjésive, formave té organizmit té

punés dhe organizimit t& administratés né Zyrén e
Kryeprokurorit té Shtetit, Prokuroriné e Apelit,
Prokuroriné Speciale t& Republikés sé Kosovés dhe
prokurorité themelore té vendit.

Giithashtu, po né kété takim, &shté béré analizimi i dy
shtojcave té pérshkrimit té detyrave té punés dhe
organogramit, shtojca kéto, qé do té jené pjesé
integrale té késaj rregulloreje, kurse né pérmbyllie, u
tha qé draftrregullorja do té procedohet pé&r miratim
né njérén nga takimet e radhés sé& Késhillit
Prokurorial.

Kryesuesi Maloku priti né takim Shefin e
Misionit té OSBE-sé né Kosove,
Ambasadorin Michael Davenport

Prishting, 30 tetor 2023

Kryesuesi i Késhillit Prokurorial (KPK), Jetish Maloku,
ka pritur né takim shefin e Misionit t& OSBE-sé& né
Kosové, Ambasadorin Michael Davenport.

Qé né fillim t& takimit t& sotém, Kryesuesi Maloku,

falénderoi Ambasadorin Davenport pér vizitén e fij,
duke shprehur mirénjohjen e tij té vecanté pér
bashképunimin, kontributin dhe angazhimin e Misionit
té OSBE-sé né Kosové né fushén e sundimit té ligjit.

Mé kété rast, Kryesuesi i Késhillit Prokurorial, Jetish
Maloku, tha se Misioni i OSBE-sé né Kosové ishte dhe
mbetet njé organizaté tejet e réndésishme né kuadér
té zbatimit t& objektivave strategjiké té sistemit
prokurorial, qofté pérmes organizimit té trajnimeve
specifike dhe pérmes formave té tiera profesionale
dhe teknike.

Nga ana tjetér, shefi i Misionit t& OSBE-sé né Kosové,
Ambasadori Davenport, falénderoi kryesuesin Maloku



pér pritjen, duke theksuar gatishméria e OSBE-sé pér
té vazhduar mbéshtetjen e métejshme pér forcimin e
zbatimit té ligjit dhe mbrojtjien e té drejtave té té
gjithé gqytetaréve né Kosové.

Meqgenése, KPK-ja dhe Misioni i OSBE-s&
bashképunojné pérmes projekteve dhe
memorandumeve té ndryshme, me géllim té ngrities sé
efikasitetit, efektivitetit,
transparencés sé sistemit prokurorial, z.Maloku dhe
z.Davenport shprehén gatishmériné e institucioneve gé
pérfagésojné pér té thelluar dhe intensifikuar
bashképunimin dreijt realizimit t& té gjitha projekteve

né fushén e sundimit té ligjit né Republikén e Kosovés.

komunikimit dhe

Mbahet takimi i radhés i Komisionit pér
Administrim té Prokurorive

Prishting, 31 tetor 2023

Komisioni pér Administrimin e Prokurorive i K&shillit
Prokurorial té Kosovés, i udhéhequr nga z.Veton
Shabani, ka mbaijtur takimin e radhés, né té cilin
morén pjesé anétarét e kétij Komisioni, pérfaqésuesit
e Zyrés sé BE-sé dhe K&shillit t& Evropés né Kosové, si

dhe udhéheqésit e njésive administrative té& SKPK-sé&.

Né takim &éshté diskutuar fillimisht pér gjenerimin mé
té lehté dhe mé t& qasshém té raporteve statistikore
né SMIL dhe &shté béré vlerésimi i raporteve manuale
té cilat hartohen nga Nijésiti pér Shqyrtimin e
Performancés sé& Prokurorisé, me ¢'rast u theksua
nevoja e vlerésimit adekuat té tyre dhe intensifikimi i
punés pér thjeshtésimin e tyre pér rastet, sipas
praktikave  dhe standardeve mé t€  mira
ndérkombétare, me géllim té kalimit sa mé té shpejté
né raporte statistikore té gjeneruara nga SMIL-i.

Né vijim té takimit &shté diskutuar pér detyrat e
Grupit 1€ punés sé pérdoruesve té SMIL-it té sistemit
prokurorial lidhur me propozimet konkrete pér
pérmirésimin e procesit t&€ punés gjaté vendosjes sé té
dhénave dhe pérgijithésisht pér konsolidimin, zhvillimin
dhe funksionalizimin e ploté t& SMIL-it. Anétarét e
kétij Komisioni aprovuan listén prej 8 anétarésh té

Grupit t& punés sé pérdoruesve té SMIL-it, té cilén do
t'ia propozojné Késhillit Prokurorial pér miratim né
njérén nga takimet e ardhshme.

Po ashtu, anétarét e Komisionit pér Administrimin e
Prokurorive aprovuan kérkesat pér avancimin e SMIL-
it dhe diskutuan pér pamjet informuese té kétij sistemi
informativ pér prokuroré lidhur me Iéndét e pranuara,
Iéndét né puné, Iéndét e zgjidhura dhe pazgjidhura, si
dhe mesataren e léndéve té zgjidhura, sipas llojit té
regjistrave.

